ИРГЭД, ОЛОН НИЙТИЙН САНАЛ, ХЭЛЭЛЦҮҮЛГИЙН 
ТУХАЙ ТАНИЛЦУУЛГА

Газрын тухай хуульд нэмэлт, өөрчлөлт оруулах тухай хуулийн төслийн талаарх олон нийтийн хэлэлцүүлгийг Хууль тогтоомжийн тухай хуулийн 38 дугаар зүйлийн 38.6.4-т заасны дагуу цахим хэлбэрээр явуулахаар 2026 оны 05 дугаар сарын 08-ны өдөр d.parliament.mn цахим хуудсанд байршуулж, санал авах ажлыг зохион байгуулан ажилласан.

	2026 оны 06 дугаар сарын 18 -ны өдрийн байдлаар тус хуулийн төсөлд 3 санал, 4 дэмжлэг ирүүлсэн байна. Үүнд: 

	Д/д
	Нэр
	Ирүүлсэн санал
	Хуулийн төсөлд тусгасан эсэх

	1
	Намсрай 
	Газрын удирдлагын тогтоолцоотойгоо уялдахгүй байгаа юм бишүү. сум бүрт газрын даамал зайлшгүй байх шаардлагатай, хэрвээ ажиллах хүний нөөц дутмаг тохиолдолд хэрхэн шийдэх талаар зохицуулалтыг тодорхой болгохгүй бол зарчим алдагдаад байна.
	Одоогийн хүчин төгөлдөр мөрдөгдөж буй Газрын тухай хуульд сум бүр газрын даамалтай байхаар заасан байдаг бөгөөд тус Хуулийн үзэл баримтлалын төсөлд хүний нөөцтэй холбоотой асуудал тусгагдаагүй тул энэхүү саналыг Газрын тухай хуулийн шинэчилсэн найруулгын хүрээнд харгалзана.

	2
	Намсрай
	Орон тооны цомхотголоор зарим сумдын газрын даамлын орон тоог хасаж даамалгүй болгосон ба газрын даамлын эрхлэх асуудлыг аймгийн газрын алба хариуцаж байна. Энэ заалтын дагуу эдгээр сумдын тухайн жилийн төлөвлөгөөг аймгийн газрын алба боловсруулаад өөртөө дүгнэлт өгөөд өөрийнхөө хэрэгжүүлэлтэд хяналт тавих уу.
	Газрын тухай хуулийн 23.2.14-т “газрыг хамгаалах, нөхөн сэргээх, газар зохион байгуулалтын  үйл ажиллагаанд хяналт тавих” гэж заасны дагуу Газрын асуудал хариуцсан төрийн захиргааны байгууллага буюу Газар зохион байгуулалт, геодези, зураг зүйн ерөнхий газар газар зохион байгуулалтын төлөвлөгөөний хэрэгжилтэд хяналт тавина. 
Харин сумдын тухайн жилийн газар зохион байгуулалтын төлөвлөгөөнд Газрын асуудал эрхэлсэн төрийн захиргааны байгууллага дүгнэлт өгөхөөр шат дамжлага ихтэй, удаашралтай байх асуудал үүссэн тул аймгийн Газрын алба нь тухайн жилийн газар зохион байгуулалтын төлөвлөгөөний төсөлдөө дүгнэлтээ өгч орон нутагт газрын үйлчилгээг түргэн шуурхай шийдвэрлэх нөхцөл бүрдэх юм.

	3
	Намсрай
	Хот суурины эдэлбэрт газар ашиглалтын дүрэмтэй байхаар хуульчлагдсан байгаа тул хот суурины эдэлбэр газарт газар ашиглалтын дүрмийн дагуу гэж нэмж оруулах нь зүйтэй.
	Газрын тухай хуульд заасан бүсчлэлийн дүрмийн хувьд Газар ашиглалтыг зохицуулах, ашиглалтын нөхцөл, шаардлагыг тогтоосон эрх бүхий байгууллагаас баталсан хэм хэмжээний баримт бичиг бөгөөд газрын хэмжээ, зориулалт өөрчлөх асуудал нь Газар зохион байгуулалтын ерөнхий төлөвлөгөө, хотын хөгжлийн ерөнхий төлөвлөгөө, хэсэгчилсэн ерөнхий төлөвлөгөө, эдэлбэр газрын бүсчлэл, газрын нэгдмэл сангийн үндсэн ангилалд гэсэн ерөнхийгөөс нарийвчилсан орон зайн баримт бичигт үндэслэх нь зүйтэй.



Хууль тогтоомжийн тухай хуулийн 38 дугаар зүйлийн 38.10 дахь хэсэгт зааснаар “Эрх, хууль ёсны ашиг сонирхол нь хөндөгдөх иргэн, хуулийн этгээдийн төлөөллөөс санал авч, хууль тогтоомжийн төслийн бүрдүүлбэрт хавсаргах” асуудал уг хуулийн төслөөр энэ асуудлыг Сангийн яам хариуцан ажиллах тул Засгийн газрын санал дүгнэлтэд болон хуулийн төслийг өргөн мэдүүлэхэд Сангийн яам зөвшөөрөл өгдөг тул  тусад нь санал авах шаардлагагүй болно. 

